
				এই পাতাটির মুদ্রণ সংশোধন করা প্রয়োজন। 
ዓ S
বিভোরা
যমুনার কালো জলে গাগরী ভাসিয়া যায়, অঞ্চল লুটিছে নীরে সঁঝের চঞ্চল বায় ; দূরে ডোব ডোব’। রবি, ধরার কনক ছবি
মুছিয়া যেতেছে। ধীরে মলিন আঁধারি-ছায় ; কি ভাবে বিভোরা বালা কিছু না দেখিতে পায় !
R কদম্বের শ্বেত রেণু কিশোরীর কালো কেশে সুগন্ধ পশরা নিয়ে উড়িয়া পড়িছে এসে ; লুকায়ে কদম্ব-শাখে পিকা কুহু কুহু ডাকে,
একে একে তারা গুলি চাহিছে মধুরে হেসে ;- কিছু না দেখিছে, হিয়া কোথায় গিয়াছে ভেসে !
VO
দেখিতে দেখিতে ক্ৰমে আধার ঘনায়ে আসে, গগনে নীরদমালা পুঞ্জীভূত হ’য়ে ভাসে ; ক্রমে পড়ে বারিধার, সারা অঙ্গ ভিজে তারা,---
তবু না চেতনা ফিরে বালার শরীর-বাসে ; না জানি পরাণ বাধা কি গভীর প্ৰেম-পাশে ।
8 পিছু হ’তে আসি বঁধু সহসা বঁধিল বুকে, তবু না চেতনা ফিরে, তবু নাহি কথা মুখে ! অমর পিরীতি তার না রহে সে দেহে ছার,
কেমনে ফিরিবে আর পরাণ পরশ-সুখে ? বঁধুয়া চরণে লুটে কে জানে সুখে কি দুখে !

